
EBEDI
HOWPSUZLYK

Şertlenenmi ýa-da gürrüňsiz?

Isa şeýle diýdi: “Hakykatdan-da, Men saňa
dogrusyny aýdýaryn, suwdan we ruhdan
dogulmadyk adam Hudaýyň Patyşalygyna girip
bilmez” (Ýah. 3:5). Şeýlelikde, haçanda adam
hakyky toba ediş we iman arkaly Mesihe gelse,
Söz boýunça suw bilen ýuwunsa (Ef. 5:26) we
Mukaddes Ruh arkaly täzelense (Tit. 3:5), ol
ýokardan dogular, ýagny gutulyş alar.

Käwagtlar, şeýle soraglar berilýär: şeýle
ýagdaýda gutulyş alan adam, bu sylagy ýitirip we
ölüp bilermi ýa-da ol ebedi gutulyş alanmy? Bu
soragyň jogaby köp adamyň ebedi ykbalyna täsir
eder. Çünki, käbirleriniň aýtmagyna görä, adam
günäden we boýun bolmazlykdan, ýüregindäki
Hudaý tarapyndan döredilen gutulyşy ýitirip biler.
Onda, gaýgy-hasratyň halas edýändigine birinji
orunda goýup, ynanýanlar, ölüm pursatyndaky
ýagdaýyna ýa-da durmuş obrazyna seretmezden,
ebedi ölerler.

Başga bir tarapdan, eger bu gutulyşy ýitirmek
mümkin däl bolsa, ähli imanlylary ynandyrmagyň
we köşeşdirmegiň hatyrasyna, bu barada
hemmeler eşider ýaly edip habar bermek gerek.
Ylaýtada, käbiriniň imanda gezmäge howatyr-
lanýandygy sebäpli, Mesihe gelmäge karar edip
bilmeýändigi üçin, muny şeýle etmek zerurdyr.

Mukaddes Ýazgyda bu barada näme aýdyl-
ýarka? Biz Ýahýanyň Hoş habarynyň 10:27-29-y
aýatlarynda: “Meniň goýunlarym sesime gulak
asýar, Men hem olary tanaýaryn, olar Meniň
yzyma düşýärler. Men olara ebedi ýaşaýyş
bererin. Olar asla heläk bolmaz, hiç kim olary
Meniň elimden kakyp almaz. Olary Maňa beren
Atam hemmeden uludyr. Atamyň elinden olary hiç
kim alyp bilmez.” – diýilýändigini okaýarys.

Biziň öňümizde iki hakykat bardyr: birinjisi –
“goýunlar” gulak asýarlar we Mesihiň yzyna
düşýärler (häzirki wagtda we hemişe), emma
gulak asýardylar we yzyna düşýärdiler däl;
ikinjisi – Hudaý beýikdir, çünki hiç kim Onuň
elinden Onuň “goýunlaryny” kakyp alyp bilmez.
Diýmek, ne möjek, ne-de jadygöý Onuň “goýun-
laryna” zyýan ýetirip biler. Emma Isa, biziň Onuň
elinden azat bolup biljegimizi ýa-da goýun agyly
taşlap gaýtjagymyzy aýtmady. Eger, biz Onuň

yzyna düşmesek we gulak asmsak şeýle-de
ederdik. Onda biz, Atamyzyň özümizi gorajak-
dygy baradaky hukugymyzy ýitirerdik.

Bizde şuňa meňzeş wadalar gaty kändir. Şol
wadalar örän beýikdir we gymmatlydyr. Olar bizi,
Hudaýyň güýjüne, Onuň özümizi soňuna çenli
goramaga ukyplydygyna, bizi bu dünýäniň
bozuklygyndan gutaryp, Onuň Hudaýlyk tebi-
gatyna şärikligimizi ynandyrýar: 2 Petr. 1:3-4;11;
Ýew. 7:25; 1Ýah. 4:4; 5:4-5; Ýahuda 24.

Biziň şatlygymyz hem şundan ybaratdyr. Biz
heniz Isa Mesihdekäk, ne adam, ne bu dünýä,
ne-de şeýtanyň özüniň ýeňip bilmejekdigini
Hudaýyň wada berýänligi üçin, biz Ony şöhrat-
landyrýarys.

Galyberse-de, şu aýatlardyr olaryň berýän
manylarynyň arasynda, şeýle-de Mukaddes Ýaz-
gynyň, soňuna çenli imanda gezmek barada açyk
aýdylýan başga ýerlerinde gapma-garşylygyň
döremegine mümkinçilik bermeli däldir. Ýogsam,
biz öz gutulyşymyzy ýitireris. Ine, Hudaýyň Sözi
bu barada nämeler diýýär:

“Meniň sözümi tutsaňyz, hakykatdan hem
Meniň şägirtlerim bolarsyňyz” (Ýah. 8:31).

“…Ýa-da Mesihiň sizdedigini özüňiz hem
bilmeýärsiňizmi? Beýle bolmasa, synagdan

ýykylardyňyz” (2 Kor. 13:5).
“Kimde bu zatlar ýok bolsa, ol kördür, uzagy

görýän däldir, öňki günälerinden tämizlenendigi-
ni unudandyr. Şonuň üçin, eý doganlar, çagyryl-
magyňyzy, saýlanmagyňyzy berkitmek üçin köpräk
gaýrat ediň. Şeýle etseňiz asla büdremersiňiz”
(2 Pet. 1:9-10). Eger biz, 5-7-i aýatlardaky ýat-
lanylanlary berjaý etmesek, onda biz büdräp,
ýagny ýykylyp bileris.

“Tene görä ýaşasaňyz, ölersiňiz, ýöne beden
işlerini Ruh bilen öldürseňiz, ýaşarsyňyz” (Rim.
8:13). Kimdir-biri, biziň öň dogulandygymyz
sebäpli, eýýäm dogulmadyk bolup bilmeýändig-
mizi tassyklaýar. Emma biz, ölüp biljekdigimizi
bilýäris.

“Eý doganlar, özüňiz höküm edilmez ýaly,
biri-biriňizden şikaýat etmäň. Ine, höküm ediji
gapynyň agzynda dur” (Ýak.5:9).

Mukaddes doganlar bolan Ýewreýleriň adyna
ýazylan hat, şeýle duýdyryşlardan köp sanlysyny öz
içine alýar. Eger, şol döwürde gutulyşy ýitirmek
howplulygy döremedik bolsa, onda bu – ýöne
kagyzy zaýalamak bolardy. Bularyň ählisi barada
ýönekeý sözler bilen ýazylandyr. Ine, olaryň
birnäçesi: “Şonuň üçin eşidenlerimizden daşlaşmaz
ýaly, olara has köp üns bermelidiris” (Ýew. 2:1).

“Eý doganlar, habardar boluň, siziň bir-
iňizde diri Hudaýdan daşlaşan imansyzlygyň
erbet ýüregi bolaýmasyn. Siziň hiç biriňiziň
ýüregiňiz günäniň aldawçylygy bilen gatamaz
ýaly, “gün şu gündir” diýilýärkä, her gün biri-
biriňizi ruhlandyryň. Çünki başlangyçdaky ynamy
soňuna çenli saklasak, bu Mesihe şärik
boldugymyzdyr” (Ýew. 3:12-14).

“Käbirleriniň endik edişi ýaly, ýygnanyşmagy
goýman, gaýtam, ol günüň golaýlaýanlygyny näçe
görseňiz, şonça-da biri-birimizi ruhlandyralyň.
Çünki hakykaty bilenimziden soň, bilgeşleýin
günä etsek, günäler üçin indi gurban galman,
diňe garaşylan hökümiň howpy, duşmanlary
ýuwutjak gyzgyn ot galar. Musanyň kanuny ret
eden adam, iki ýa üç güwäniň sözi bilen rehimzsiz
ölýär. Hudaýyň Ogluny basalan, özüni mukaddes
eden ähtiň ganyny mukaddes hasaplamadyk, mer-
hemet Ruhuny ryswa eden adam mundan näçe
agyr jeza sezewar bolar öýdýärsiňiz?” (Ýew.
10:25-29).

Daşlaşmak mümkin dälmi? Gumanadyr!
Daşlaşan adam, ölmezinden öň hemişe Hudaýa
gelermi? Gumanadyr!

Esasanda, Mukaddes Ýazgy bize, olaryň yza
gaýdyp bolmajak nokada ýetjekdigini aýdýar.

Ýewreýlere ýazylan hatyň 4:11, 6:4-8, 11:15,
12:14-17 we 25-i aýatlaryny okaň.

Aşakdaky sözler barada pikirleniň!
“Çünki olar Reb hem halasgär Isa Mesihi

tanamak arkaly dünýäniň pisliklerinden gaçan-
soňlar, ýene-de bulara garaşyp, ýeňlen bolsalar,
onda olaryň soňky ýagdaýy öňküden erbetdir” (2
Petr. 2:20).

Olar özleriniň gutulyş şatlygyndan-da artyk
zady ýitirýärler. Şondan soň, kimdir-biri: “Olar
düýbünden hiç wagt halas bolmandylar” – diýip
biler. Emma, Petrus: “Çünki olar Reb hem halas-
gär Isa Mesihi tanamak arkaly dünýäniň pislik-
lerinden gaçansoňlar..” – diýip aýdýar. Mundan
anyk edip, nähili aýdyp bolar?

Mysallar
Käbir daşlaşanlar we günäde ýaşaýan adamlar

soňlugy bilen ýene Hudaýa gelýärler. Emma Injil,
Hudaýa gelmedikleriň birnäçe mysallaryny
getirýär:

1. Mysal üçin, Korintoslylara ýazylan I –i
hatyň 10:1-12-da, ysraýyllylaryň Müsürden
çykyşy ýatlanylýar. Olaryň köpüsi ruhy iýmitden
iýmitlenipdi. Emma olaryň käbirleri heläk boldu-
lar. “Şonuň üçin men dogrudyryn diýip pikir

edýän adam öz ýykylmagyndan ägä bolsun” (12-i
aýat).

2. Sawl Hudaýyň başga ýürek beren adamydy
(1Şamuw.10:9). Ýöne onuň durmuşynyň soňunda
Hudaý ondan ýüz dönderdi we onuň duşmany
boldy (1 Şamuw. 28:16).

3. Täze Ähti okap, Isanyň: “Eline azaly alan-
soň, yzyna seredýän adam Hudaýyň Patyşalygyna
ýaraşmaz” – diýýär (Lk. 9:62).

4. On iki şägirdiň biri bolan Iudany ýadymyza
salsak hem bolar, Petrus onuň “daşlaşandygyny”
aýdypdy (Res. işl. 1:25). Halas edişi kabul eden-
den soň, daşlaşmak ýa-da ölmek mümkin däldir
diýip hasaplamak geňdir we munuň şeýle bolmagy
şübhesizdir. Belki, kimdir-biri Iuda hiç wagt halas
bolmady diýip, aýdar? Onda ol, daşlaşyp bilermi?

5. Petrusyň 2-i hatynyň 2:15-i aýatynda,
“dogry ýoly terk edip, azaşanlar” barada
aýdylýar. Olaryň birwagtlar dogry ýol bilen
ýörändigini anykdyr. Emma olar, Onuň mer-
hemetinde bolsalar Hudaýyň gorajakdygyna gara-
mazdan, dogry ýoly terk etdiler. Olar özlerini
halas boluşyny saklap, ýöne wagtlaýyn bir
azaşmadylar-da, eýsem olar: “… suwsuz çeşme,
güýçli ýeliň kowýan ümrüdir; garaňky tümlük
olar üçin saklanýanlar” bolup çykdy.

Tymsallar
Indi, azýanlar we ýoýýanlar barada Isanyň

aýdan tymsallaryna seredeliň.
1. Matta 13:24-30, 36-43. Bu ýerde, oňat

tohum bilen haşal ot baradaky tymsal mysal getir-
ilýär. Isa, hasyl ýygnanýança olaryň ikisi-de bile
össün, diýipdi. Käbirleri, haşal ot ösüp bugdaýa
öwrüler (ýagny, Hudaýa geler) diýipdi. Emma,
bugdaý haşal ota öwrülip bilmez (ýagny, imandan
dänip bilmez). Görşümiz ýaly, bular Mukaddes
Ýazgynyň başga bir ýerlerine we ýaňky mysal
getirilenleriň manylaryna gapma-garşy gelýär. Bu
tymsalyň aýdylmagynyň maksady, tä Hudaý
erbetligi we oňatlygy biri-birinden aýyrýança,
olaryň bu dünýede boljakdygy barada hakykatyň
bize ýetirilmeginden ybaratdyr. Şeýle-de bu,
daşlaşmanyň mümkindigi ýa-da däldigi baradaky
sapak hökmünde mysal getirilmändir. Eger, ruhy
bugdaý haşal ota öwrülip bilmese, onda arassa
bolup ýaradylan Adam ata we How ene, nädip
pese düşen tebigaty aldylar-da öz nesillerine
geçirdiler?

2. Matta 13:47-50. Bu ýerde, Isa: “Ýene
Gögüň Patyşalygy deňze taşlanyp, her hili balygy
ýygnan tor ýalydyr. Tor dolanda, ony kenara
çekýärler-de, oturyp, oňat balyklary gaplara

salýarlar, erbetlerini hem taşlap goýberýärler.” –
diýýär.

Kimdir-biri, edil gowy balygyň leňňeje ýa-da
ýerdedir suwda gezýän guýrukly jandara
öwrülmeýşi ýaly, hiç bir mesihi-de mesihi däle
öwrülmez, diýip tassyklaýar. Eger, bu şeýle
bolýan bolsa, bize, ýaňky mysal getirilen tymsal,
günäkerleriň mukaddeslere öwrülmesiniň müm-
kin däldigini düşündirerdi. Munuň sebäbi-de, hiç
bir balyk öz tebigatyna baglylykda, başga birine
öwrülýän däldir. Agzalan tassyklamanyň
ýalňyşy-da şulardan ybaratdyr. Emma, 49-njy
aýatda Isa, döwrüň soňunyň şeýle boljakdygyny
aýdýanyny-da belläň. Şonda, iki görnüşden birine
öwrülme, elbetde giç bolar.

3. Matta 25:1-13- de, giýewleri garşylamaga
çykjak on gyzlar baradaky tymsaly okap görüň.
Bäş sany akylsyz gyzlaryň çyralary öçýärler,
ýagny olaryň ýaglary bardy, ýöne olar ýanyp
gutaryp barýardy we olarda artyk ýag galmandy.
Olar wagtyny oýalykda geçirip, giýew bilen
toýhana gidip bilmediler. Isanyň aýdan
tymsalynyň netijesi şeýledir: “Şeýleleik bilen oýa
boluň...”

4. Şeýle-de, Matta 13:1-8, 18-23-däki ekin
ekýän daýhan baradaky tymsala-da seredip

geçeliň. Käbirleri Sözi kabul etdiler we kök
urdylar, ýöne muşakgat ýa-da yzarlamalar,
dünýäniň gaýgylary, baýlygyň aldawçylygy sözi
bogýar, olar imanda bolmadylar we ebedi
sylagy ýitirdiler.

Mukaddes Ýazgynyň şu ýerlerine esaslanyp,
biz şeýle netije çykaryp bilýäris: heniz biz üzüm
agajyndakak, biz howpsuzlykdadyrys, eger
kimdir-biri üzüm agajynda bolmasa: “... şaha
kimin kesilip taşlanar, gurar. Olary ýygnaşdyryp
oda atarlar, olar hem ýanar” (Ýah. 15:6). Eger
biz Hudaýa boýun bolmasak, tene ýaranyp günäde
ýaşasak, biziň başdan geçirenlerimiziň nä
derejede şöhratlydygyna garamazdan, biz hiç
wagt halas bolmarys.

Gadymy pygambere ýüzlenip, Hudaý şeýle
diýdi: “Eger Men dogry adama, onuň ýaşajak-
dygyny aýtsam, ol hem öz dogrulygyna bil baglap,
nädogry bir iş etse, - onda onuň ähli eden dogry
işleri ýatlanylar we ol özüniň nädogry iş edenligi
üçin öler. Eger kanunsyz ýaşaýan birine: “Sen
ölersiň”, ol öz eden günälerini boýnuna alyp,
Hudaýa geler we ol dogry iş edip, özüne höküm
eder, ... onda ol ölmez-de, ýaşar” (Ezk. 33:13-15).

“Emma soňa çenli çydan halas bolar” (Mat.
24:13).

Injildäki meňzeş ýerler
“Ruh nygtap aýdýar: soňky wagtlarda käbir

adamlar imandan däner. Ynsaplaryna dag
basylan ýalançylaryň ikiýüzlüligi zerarly aldawçy
ruhlara, jynlaryň taglymatyna gulak asar”
(1 Tim. 4:1-2).

“Şunlukda, Hudaýdan gorkuň, Oňa tämizlikde
we dogrulykda hyzmat ediň; atalaryňyzyň
derýanyň aňyrsyndaky we Müsürde hyzmat eden
Hudaýlaryny inkär ediň-de, Rebbe tabyn boluň.
Eger size Rebbe hyzmat etmek ýaramasa, onda,
atalaryňyzyň derýanyň aňyrsyndaky sygynan
Hudaýynamy ýa-da özleriňiziň ýaşaýan top-
ragyňyz bolan, Amorreýleriň Hudaýynamy, kime
tabyn boljakdygyňyzy özüňiz saýlaň, men we
meniň öýüm bolsa, Rebbe hyzmat ederis. Eger siz
Rebden ýüz dönderseňiz we başga hudaýlara
hyzmat etseňiz, onda Ol size pata berendigine
garamazdan, sizi erbetlige elter we heläklär”
(Ýeş. 24:14-15,20).

“Eger dogry adam öz dogrulygyndan ýüz
dönderip, kanunsyzlyk etse we şonuň üçinem ölse,
onda ol öz eden kanunsyzlygy üçin ölýär”
(Ezk. 18:26).

“Al-arwah adamdan çykansoň, gurak ýerlere
aýlanyp, dynçlyk gözleýär, ýöne tapmaýar. Onsoň:

“Çykan öýüme öwrüleýin” diýip gelende, öýüň
boş, süpürilgi, ýerbe-ýerdigini görýär. Onsoň
gidip, özünden hem erbet ýedi ruhy ýanyna alýar-
da, şol ýere baryp mesgen tutýar. Şeýlelikde, ol
adamyň soňky ýagdaýy öňküsinden-de erbet
bolar” (Mat. 12:43-45).

“Men hakyky üzüm agajydyryn, Atam bolsa
bagbandyr. Mendäki miwe bermeýän her bir
şahany Ol keser, miwe berýänini bolsa has-da köp
miwe bersin diýip timarlar, tämizlär. Men size
aýdan sözüm arkaly siz indi tämizsiňiz. Siz Mende
galyň, Men hem sizde galaýyn. Üzüm agajyndan
aýrylan şahanyň öz-özünden miwe berip bilmeýşi
ýaly, Menden aýrylsaňyz, siz hem miwe berip
bilmersiňiz. Men üzüm agajydyryn, siz şaha-
larysyňyz. Kim Mende galýan bolsa we Men
kimde galýan bolsam, ol bol miwe berer. Siz
Menden üzňe hiç zat edip bilmersiňiz. Kim Mende
galmasa, şaha kimin kesilip taşlanar, gurar. Olary
ýygnaşdyryp, oda atarlar, olar hem ýanar. Siz
Mende galsaňyz, Meniň sözlerim sizde galsa,
islän dilegiňiz biter. Siziň köp miwe bermegiňiz
bilen Atam şöhratlanar. Şeýlelikde, siz Meniň
şägirtlerim bolarsyňyz” (Ýah. 15:1-8).

“Reb Musa: “Kimde-kim Maňa garşy günä
etse, onuň adyny kitabymdan öçürip taşlaryn.”–

diýdi.” (Çyk. 32:33).
“Ýeňen ak egin-eşikler geýer. Men onuň adyny

ýaşaýyş kitabyndan öçürmerin, Atamyň hem Onuň
perişdeleriniň öňünde adyny ykrar ederin” (Ylh. 3:5).

“Daşlaşanlaryň we günäkärleriň ählisine –
ölüm garaşýandyr, Rebden ýüz öwürenler bolsa
heläk bolarlar” (Iş. 1:28).

“... Eger siz Reb bilen bolsaňyz, Ol sizi
bilendir; eger siz Ony gözleseňiz, siz Ony
taparsyňyz, eger siz Ondan ýüz öwürseňiz, Ol
hem sizden ýüz öwürer” (2 Ýyl ýazg. 15:2).

“Size dogrusyny aýdýaryn, toba edip, çagalar
ýaly bolmasaňyz, Gögüň Patyşalygyna asla girip
bilmersiňiz” (Mat. 18:3).

“Isa oňa: “Hakykatdan-da, saňa dogrusyny
aýdýaryn, gaýtadan dogulmadyk adam Hudaýyň
Patyşalygyny görüp bilmez” (Ýah. 3:3).

“Başga hiç kimde gutulyş ýokdur. Çünki biziň
halas bolmagymyz üçin adamzada berlen gaýry at
asmanyň astynda ýokdur” (Res. iş. 4:12).

“Emma Ol Özüni kabul edenlere, adyna iman
edenlere Hudaýyň oglanlary bolma hukugyny
berdi” (Ýah. 1:12).

“Sebäbi günäniň muzdy ölüm, Hudaýyň
sylagy bolsa, Rebbimiz Mesih Isada ebedi
ýaşaýyşdyr” (Rim. 6:23).

“Çünki: “ Rebbi çagyran adam gutular””
(Rim. 10:13).

“Isa oňa şeýle diýdi: “Men ýol, hakykat we
ýaşaýyşdyryn. Mensiz hiç kim Ata baryp bilmez””
(Ýah. 14:6).

“Kim Meni ynsanlaryň öňünde ykrar etse,
Men-de ony Gökdäki Atamyň öňünde ykrar
ederin. Kim-de Meni adamlaryň öňünde inkär
etse, Men-de ony Gökdäki Atamyň öňünde inkär
ederin” (Mat. 10:32-33).

“Çünki bir gezek ýagtyldyp, asman sylagyny
dadyp, Mukaddes Ruha şärik edilip, Hudaýyň
oňat sözüni, geljekki döwrüň güýçli işlerini
dadanyndan soň, ýoldan çykanlary toba üçin
ýaňadan täzelemek mümkin däl. Sebäbi olar
Hudaýyň Ogluny özleri üçin gaýtadan haça
çüýläp, biabraý edýärler” (Ýew. 6:4-6).

“Indi Hudaýyň ýagşylygyny, gatylygyny gör,
Ol ýykylanlara gaty, saňa bolsa, eger Hudaýyň
ýagşylygynda galsaň, ýagşy bolar, ýogsa, sen
hem kesilersiň” (Rim. 11:22).

“Ýöne her kes öz höwesleri tarapyndan çekilip,
aldanan mahaly synalýandyr” (Ýak. 1:14).

“Dogry adam zordan gutulýan bolsa, Onda
hudaýsyza, günäkäre näme bolar?” (1 Petr. 4:18).

“Käbirleriniň gijikme hasap edişi ýaly, Reb

Öz wadasyny ýerine ýetirmegi gijikdirýän däldir.
Ol biziň üçin sabyr edýändir, çünki Ol hiç kim
heläk bolman, hemmeleriň toba gelmegini
isleýär” (2 Petr. 3:9).

